
ԳՈՒՅՔԸ ՈՐՊԵՍ ՆՎԻՐԱՏՎՈՒԹՅՈՒՆ ԸՆԴՈՒՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ, ԿԱՊԻ ԵՎ ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՆԱԽԱՐԱՐՈՒԹՅԱՆԸ ԱՄՐԱՑՆԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 594-րդ հոդվածը, «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասը, ՀՀ Հողային օրենսգրքի 89-րդ հոդվածը և հաշվի առնելով Երևան քաղաքի ավագանու 2018 թվականի նոյեմբերի 13-ի «Հողամաս նվիրելու մասին» թիվ 23-Ա որոշումը` Հայաստանի Հանրապետության կառավարությունը որոշում է.
1. Ընդունել Երևանի համայնքի կողմից Հայաստանի Հանրապետությանը նվիրատվության կարգով տրամադրված Երևան քաղաքի Նոր-Նորք վարչական շրջանի Բագրևանդ փողոցի հ․ 74 հասցեում գտնվող Երևան համայնքի սեփականություն հանդիսացող (անշարժ գույքի նկատմամբ իրավունքի պետական գրանցման 02․07․2018թ․ N 02072018-01-0248 վկայական), 135․720․000 դրամ կադաստրային արժեք ունեցող 3 հա մակերեսով բնակավայրի նպատակային նշանակության, հասարակական կառուցապատման գործառնական նշանակության հողամասը (կադաստրի ծածկագիրը՝ 01-008-0506-0108) որպես Հայաստանի Հանրապետության սեփականություն,
2. Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարին՝ սույն որոշումն ուժի մեջ մտնելուց հետո.
1) Հայաստանի Հանրապետության անունից Երևանի քաղաքապետի հետ կնքել սույն որոշման 1-ին կետում նշված տարածքի նվիրատվության պայմանագիրը տասնօրյա ժամկետում,
2) մեկամսյա ժամկետում ապահովել սույն որոշման 1-ին կետում նշված գույքի հանձնման-ընդունման և գույքային իրավունքների պետական գրանցման աշխատանքների իրականացումը,

3․ Սույն որոշման 1-ին կետում նշված գույքը Հայաստանի Հանրապետության օրենսդրությամբ սահմանված կարգով ամրացնել Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը՝ Ինժեներական քաղաքի ստեղծման համար կազմակերպություններին նվիրաբերության միջոցով տարածքներ տրամադրելու նպատակով,

 4․  Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարին՝ սույն որոշման 2-րդ կետում նշված աշխատանքների իրականացման հետ կապված ծախսերը իրականացնել Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը ՀՀ պետական բյուջեով նախատեսված միջոցների հաշվին։ 
ՀԻՄՆԱՎՈՐՈՒՄ 

ՀՀ կառավարության Գույքը որպես նվիրատվություն ընդունելու և  Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը ամրացնելու մասին որոշման  նախագծի 

ՀՀ կառավարության Գույքը որպես նվիրատվություն ընդունելու և  Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը ամրացնելու մասին որոշման նախագիծը մշակվել է հիմք ընդունելով Երևան քաղաքի ավագանում 2018 թվականի նոյեմբերի 13-ի «Հողամաս նվիրելու մասին» թիվ 23-Ա որոշումը և 2018 թվականի նոյեմբերի 1-ի ՀՀ կառավարության «Ինժեներական քաղաք»-ի ստեղծման հայեցակարգը և հայեցակարգից բխող միջոցառումների իրականացման ժամանակացույցը հաստատելու մասին» թիվ 1215-Լ որոշման 2-րդ հավելվածի 3-րդ կետը, նպատակն է ընդունել Երևան քաղաքի Նոր-Նորք վարչական շրջանի Բագրևանդ փողոցի հ․ 74 հասցեում գտնվող Երևան համայնքին սեփականություն հանդիսացող 135․720․000 դրամ կադաստրային արժեք ունեցող 3 հա մակերեսով բնակավայրի նպատակային նշանակության, հասարակական կառուցապատման գործառնական նշանակության հողամասը որպես նվիրատվություն Հայաստանի Հանրապետությանը։ 
Որոշման նախագծով սահմանվում են դրույթներ նվիրատվությունը ընդունելու, ՀՀ տրանսպորտի, կապի և տեղեկատվական տեխնոլոգիաների նախարարության հաշվեկշռում գրանցելու և ինժեներական քաղաքի ստեղծման համար կազմակերպություններին նվիրաբերությամբ տարածքներ տրամադրելու մասին։ 
       Միաժամանակ ՀՀ օրենսդրությամբ սահմանված նվիրաբերությամբ տարածքները տրամադրվելու են համապատասխան պայմանագրային հիմունքներով, որտեղ սահմանվելու է հողատարածքի հետագա տնօրինման և տիրապետման առանձնահատկությունները:

Հողի սեփականության իրավունքի փոխանցման համար ընտրվել է նվիրաբերության գործարքի եղանակը, քանի որ այն հնարավորություն է տալիս պետությանը տվյալ հողակտորի ոչ նպատակային օգտագործման դեպքում դադարեցնել սեփականության իրավունքը և վերադարձնել հողը։ Բացի այդ սեփականության իրավունքով հողի պատկանելությունը միանգամից լուծում է բազում ընթացակարգային (ինչպես օրինակ շինարարության փաստաթղթավորման) և հարկային (ինչպես օրինակ շինարարության արդյունքների ամորտիզացիոն մասհանումները հարկային ծախս ճանաչելու մասով) հարցեր։


Քանի որ հատկացվածող հողակտորի վրա շինարարությունը տվյալ ընկերությունը իրականացնելու է սեփական միջոցներով (գումարով), անհրաժեշտ է (նպատակահարմար է), որ հողը փոխանցվի տվյալ ընկերությանը որպես սեփականություն, որպեսզի այդ հողի վրա կաուցվող շենքն էլ լինի կառուցող ընկերության սեփականությունը։ 

Անհատույց օգտագործման դեպքում հողը հանդիսանալու է պետական սեփականություն, այդ հողի վրա կառուցված շենքն էլ (ի վերջո) լինելու է պետական սեփականություն, որը կարող է խոչընդոտ հանդիսնալ ներդրումների համար։

 
 
Տ Ե Ղ Ե Կ Ա Ն Ք
ՀՀ կառավարության Գույքը որպես նվիրատվություն ընդունելու և  Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը ամրացնելու մասին որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

ՀՀ կառավարության Գույքը որպես նվիրատվություն ընդունելու և  Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը ամրացնելու մասին որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
ՀՀ կառավարության Գույքը որպես նվիրատվություն ընդունելու և  Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը ամրացնելու մասին որոշման նախագծի ընդունման կապակցությամբ պետական բյուջեում ծախսերի և եկամուտների  ավելացման կամ նվազեցման մասին

ՀՀ կառավարության Գույքը որպես նվիրատվություն ընդունելու և  Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը ամրացնելու մասին որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

Տ Ե Ղ Ե Կ Ա Ն Ք
«ԳՈՒՅՔԸ ՈՐՊԵՍ ՆՎԻՐԱՏՎՈՒԹՅՈՒՆ ԸՆԴՈՒՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՐԱՆՍՊՈՐՏԻ, ԿԱՊԻ ԵՎ ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐԻ ՆԱԽԱՐԱՐՈՒԹՅԱՆԸ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	Առարկության,

առաջարկության
հեղինակը, գրության ստացման ամսաթիվը, գրության համարը
	Առարկության,

առաջարկության

բովանդակությունը
	Եզրակացութ

յուն
	Կատարված փոփոխությունները

	
ՀՀ արդարադատության նախարարություն

07.12.2018թ.

01/14/629934-18

	
1. Նախագծի վերնագրում «ԱՄՐԱԿՑԵԼՈՒ» բառն անհրաժեշտ է փոխարինել «ԱՄՐԱՑՆԵԼՈՒ» բառով՝ համաձայն նախագծի 3-րդ կետի պահանջների: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի պահանջներից:

2. Նախագծի նախաբանից անհրաժեշտ է հանել «Երևան քաղաքի ավագանու» բառերից առաջ նախատեսված «Հայաստանի Հանրապետության» բառերը: 


3. Նախագծի 1-ին կետում հստակեցման կարիք ունեն «Երևան քաղաքապետարանի կողմից նվիրված» բառերը, մասնավորապես, պարզ չէ, թե ինչ է նշանակում «նվիրված» և ում նվիրված գույքի մասին է խոսքը: 


Նույն կետի դրույթներն անհրաժեշտ է վերանայել և խմբագրել՝ համաձայն նախագծի վերնագրի պահանջների, քանի որ նշված կետում խոսք չի գնում նախատեսված գույքը որպես նվիրատվություն ընդունելու մասին:

Նույն կետում «հողամաս գույքը» բառերն անհրաժեշտ է փոխարինել «հողամասը» բառերով:

4. Նախագծի 2-րդ կետի 1-ին ենթակետում անհրաժեշտ է հստակեցնել, թե սույն որոշումն ուժի մեջ մտնելուց հետո ինչ ժամկետում պետք է կնքվի նվիրատվության պայմանագիրը:

5. Նախագծի 2-րդ կետում «նախարարին՝» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը՝ նկատի ունենալով «Նորմատիվ իրավական ակտերի մասին» ՀՀ օրենքի 23-րդ հոդվածի պահանջները:
6. Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է:

Ընդունվել է:

Ընդունվել է:
Ընդունվել է:

Ընդունվել է:
Ընդունվել է:

Ընդունվել է ի գիտություն:
	Որոշման նախագիծը խմբագրվել է:
Որոշման նախագծի նախաբանը խմբագրվել է:
Որոշման նախագծի 1-ին կետը հստակեցվել է:
Որոշման նախագիծը խմբագրվել է:
Որոշման նախագծի 2-րդ կետի 1-ին ենթակետում ժամկետը հստակեցվել է:
Որոշման նախագծի 2-րդ կետը խմբագրվել է:

	ՀՀ ֆինանսների նախարարություն

07.12.2018թ.

01/9-4/22715-18
	Քննության առնելով
Ձեր 04.12.2018թ. N 02/23.11/41369-18 գրությամբ ներկայացված «Գույքը որպես նվիրատվություն ընդունելու, ամրակցելու և Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը լիազորություններ վերապահելու մասին» ՀՀ կառավարության որոշման նախագիծը¸ առաջարկում ենք նախագծի 4-րդ կետում «որոշման 3-րդ կետում» արտահայտությունը փոխարինել «որոշման 2-րդ կետում» արտահայտությամբ¸ քանի որ ֆինանսավորվող ծախսերի նկարագիրը նշված է 2-րդ կետում:
	Ընդունվել է:
	Որոշման նախագծի 4-րդ կետը խմբագրվել է:

	ՀՀ ԿԱ անշարժ գույքի կադաստրի պետական կոմիտե
10.12.2018թ.

ՍՊ/7247-18

	Ձեր 2018 թվականի դեկտեմբերի 4-ի N 02/23.11/41369-18 գրությամբ ներկայացված «Գույքը որպես նվիրատվություն ընդունելու, ամրակցելու և Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը լիազորություններ վերապահելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և առարկություններ չունենք:
	Ընդունվել է ի գիտություն:
	

	ՀՀ տնտեսական զարգացման և ներդրումների նախարարություն
12.12.2018թ.

01/10248-18
	Ի կատարումն ՀՀ վարչապետի հանձնարականի՝ «Գույքը որպես նվիրատվություն ընդունելու, ամրակցելու և Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը լիազորություններ վերապահելու մասին» ՀՀ կառավարության որոշման նախագծի վերաբերյալ հայտնում եմ հետևյալը.


1. Համաձայն «Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի 5-րդ կետի՝ «անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց», իսկ համաձայն նույն հոդվածի 6-րդ կետի՝ «ներքին իրավական ակտը  նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից»։ Հաշվի առնելով այն հանգամանքը, որ Նախագծի բովանդակությունից բխում է, որ այն կրում է անհատական բնույթ՝ առաջարկում եմ Նախագծի բնույթի մասին նշումը համապատասխանեցնել վերոնշյալին։

2. Առաջարկում եմ Նախագծի նախաբանում «Պետական կառավարչական հիմնարկների մասին» ՀՀ օրենքի 4-րդ հոդվածի փոխարեն հղում կատարել «Կառավարչական իրավահարաբերությունների մասին» ՀՀ օրենքի 5-րդ հոդվածի 5-րդ մասին, ինչպես նաև հղում կատարել ՀՀ հողային օրենսգրքի 89-րդ հոդվածին։ 

3. Հաշվի առնելով այն հանգամանքը, որ նվիրատվության առարկան հողամաս է՝ առաջարկում եմ Նախագծի վերնագրում, 1-ին կետում «հողամաս գույք» բառերը փոխարինել «հողամաս (այսուհետ՝ Գույք)» բառերով։ 
	Ընդունվել է:
Ընդունվել է:

Ընդունվել է:
	Նախագծի բնույթի մասին նշումը համապատասխանեցվել է:
Որոշման նախագիծը խմբագրվել է:

Որոշման նախագիծը խմբագրվել է:



	Երևանի քաղաքապետարան

13.12.2018թ.

01/07-89491 հ
	ՀՀ վարչապետի աշխատակազմի ղեկավարի 04.12.2018թ. հ. 02/23.11/41369-18 գրությամբ քննարկման ներկայացված՝ «Գույքը որպես նվիրատվություն ընդունելու, ամրակցելու և Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը լիազորություններ վերապահելու մասին» ՀՀ կառավարության որոշման նախագծի վերաբերյալ առաջարկում եմ.
1. Վերնագրում «ամրակցելու» բառը փոխարինլ «ամրացնելու» բառով.
2. 1-ին կետում «քաղաքապետարանի» բառը փոխարինլ «համայնքի» բառով:
	Ընդունվել է: 

Ընդունվել է:

	Որոշման նախագիծը խմբագրվել է: 

Որոշման նախագծի 1-ին կետում «քաղաքապետարանի» բառը փոխարինլ «համայնքի» բառով:


